
1   YMDDIHEURIADAU Y Cynghorydd Hugh Evans 

2   DATGANIADAU O FUDDIANT Ni ddatganwyd unrhyw gysylltiad. 

3   MATERION BRYS Ni chodwyd unrhyw fater brys. 

4   COFNODION PENDERFYNWYD derbyn cofnodion y cyfarfod a gynhaliwyd ar 20 Tachwedd 2018 a’u 
cadarnhau fel cofnod cywir. 

5   CORFF CYMERADWYO (SAB) 
DRAENIO CYNALIADWY (SuDS) 

PENDERFYNWYD bod y Cabinet –  
 

 (a)  yn nodi fod Llywodraeth Cymru wedi dod ag Atodlen 3 ‘Draenio Cynaliadwy’ o Ddeddf 
Rheoli Llifogydd a Dŵr 2010 i rym ar 1 Mai 2018, ac y bydd yn ofynnol yn ôl y Ddeddf i’r 
Cyngor ddarparu gwasanaeth newydd o 7 Ionawr 2019 ymlaen, ac 

 
 (b) yn cymeradwyo dirprwyo pwerau i’r Pennaeth Priffyrdd a Gwasanaethau Amgylcheddol 

sefydlu a gweithredu’r SAB.  

6   CYNLLUN COMISIYNU ATAL 
DIGARTREFEDD / CEFNOGI POBL 
2019-22 

PENDERFYNWYD bod y Cabinet – 
 

 (a)  yn cymeradwyo drafft Cynllun Comisiynu Cefnogi Pobl / Atal Digartrefedd Sir Ddinbych 
ar gyfer 2019-22, cyn iddo gael ei gyflwyno i’r Pwyllgor Cydweithredol Rhanbarthol a 
Llywodraeth Cymru fis Ionawr 2019, ac  

 
 (c) yn cadarnhau ei fod wedi darllen yr Asesiad o’r Effaith ar Lesiant yn Atodiad 2, ei ddeall 

a’i ystyried fel rhan o'i benderfyniad. 

7   STRATEGAETH CYSYLLTEDD 
DIGIDOL GOGLEDD CYMRU A 
RHAGLEN RHWYDWAITH FFIBR 

PENDERFYNWYD bod y Cabinet – 
 

 (a)  yn mabwysiadu Strategaeth Cysylltedd Gogledd Cymru, 

LLAWN LLEOL  
 (b) yn cymeradwyo swyddogaeth Cyngor Sir Ddinbych fel Corff Arweiniol y Prosiect 

Rhwydweithiau Ffeibr Cyflawn ar ran Bwrdd Uchelgais Economaidd Gogledd Cymru, ac 
yn cydsynio i’r Cyngor sefydlu Cytundeb Rhwng Awdurdodau addas â’r cyrff eraill sy’n 
bartneriaid ar y Prosiect, ac 

 
 (c) yn rhoi awdurdod i Gyfarwyddwr Corfforaethol yr Economi a’r Parth Cyhoeddus, mewn 

ymgynghoriad â’r Swyddog Adran 151, y Swyddog Monitro a’r Arweinydd, i gytuno ar 
delerau terfynol y Cytundeb Rhwng Awdurdodau. 

8   ADRODDIAD CYLLID PENDERFYNWYD bod y Cabinet yn nodi'r cyllidebau a bennwyd ar gyfer 2018/19 a'r cynnydd 
a wnaed yn erbyn y strategaeth gyllidol y cytunwyd arni. 

9   BLAENRAGLEN WAITH Y CABINET PENDERFYNWYD nodi Blaenraglen Waith y Cabinet. 

10   DYLUNIAD GWASANAETH 
AILGYLCHU A GWASTRAFF 
NEWYDD ARFAETHEDIG A 
GOFYNION ISADEILEDD 
CYSYLLTIEDIG (DEPO) 

PENDERFYNWYD bod y Cabinet – 
 

 (a)  yn cadarnhau ei fod wedi darllen yr Asesiad o’r Effaith ar Lesiant yn Atodiad III, ei ddeall 
a’i ystyried fel rhan o'i benderfyniad, 

 
 (b) yn nodi bod yr arbedion refeniw y rhagwelir (yn Adran 9 o’r adroddiad) y gellid eu 

cyflawni drwy weithredu dewis B o ran dyluniad y gwasanaeth Gwastraff ac Ailgylchu a’r 
depo, yn fwy nag unrhyw rai eraill o’r dulliau gwasanaeth yr oedd WRAP wedi’u modelu 
(Atodiad IV). 

 
 (c) yn nodi bod y manteision cymdeithasol a'r goblygiadau ariannol (Adran 9.7 o'r 

adroddiad) o ddefnyddio'r trydydd sector ar gyfer casglu tecstilau ac Offer Trydanol ac 
Electronig, ac yn argymell y dylid  parhau ac ehangu’r trefniant gyda Menter 
Gymdeithasol yn Sir Ddinbych ar gyfer casglu'r deunyddiau hyn, eu hailddefnyddio a’u 

hailgylchu. 
 
 (ch) yn cymeradwyo dyluniad newydd y gwasanaeth Gwastraff ac Ailgylchu fel y nodir yn 

Atodiad II (A), gan weithredu glasbrint Llywodraeth Cymru ar gyfer casglu gwastraff, ar 
yr amod y bydd yr arbedion refeniw a ddisgwylir (am y saith blynedd gyntaf) rhwng 
£500,000 a £750,000 o leiaf. Bydd tîm cyllid y Cyngor yn archwilio’r arbedion refeniw a 
ddisgwylir cyn cyflawni unrhyw gam arwyddocaol o’r prosiect, fel prynu tir, er enghraifft. 

 
 (d) yn cymeradwyo’r Polisi Casglu Gwastraff Cartrefi drafft yn Atodiad II (B) a luniwyd i 

gefnogi gweithredu'r gwasanaeth arfaethedig a’i reoleiddio er mwyn cyflawni arbedion 
refeniw a thargedau amgylcheddol. 

 
 (dd) yn nodi bod Llywodraeth Cymru wedi cadarnhau £900,000 o gyllid cyfalaf yn 2018/19, 

£4 miliwn yn 2019/20 a £3 miliwn arall yn 2020/21 ar gyfer gweithredu trefn casglu 
deunydd ailgylchu gan ddidoli ar garreg y drws, ac yn rhoi cyfarwyddyd i’r Pennaeth 
Priffyrdd a Gwasanaethau Amgylcheddol ymrwymo i wario £900,000 yn 2018/19 yn 
unol ag amodau a thelerau’r grant, fel y gellir hawlio’r arian yn llawn.  Dylai’r Aelodau 
nodi’r risg sydd wedi’i amlygu ym mharagraff 13.3 o'r adroddiad, 

 
 (e) yn cefnogi Dewis B (depo canolog) ar gyfer gweithredu’r drefn newydd, ac yn rhoi 

awdurdod i’r Pennaeth Priffyrdd a Gwasanaethau Amgylcheddol feithrin cyswllt â’r 
Pennaeth Cyfleusterau, Asedau a Thai wrth fynd ati i brynu’r tir sy’n angenrheidiol er 
mwyn datblygu’r depo canolog, ar yr amod fod y pris yn rhesymol ac yn adlewyrchu 
gwerth presennol tir o’r fath ar y farchnad, 

 
 (f) yn rhoi caniatâd i’r Pennaeth Priffyrdd a Gwasanaethau Amgylcheddol gyflwyno achos 

busnes ffurfiol, drwy Bartneriaeth Trin Gwastraff Gweddilliol Gogledd Cymru, yn gofyn i 
Lywodraeth Cymru ariannu elfen ychwanegol o Ddewis B (depo canolog), a fyddai’n 

gostwng y swm o fenthyca darbodus sydd ei angen fel y nodwyd yn Adran 9.3 o'r 
adroddiad, ac 

 
 (g) yn cymeradwyo Dewis A (dau safle) fel cynllun wrth gefn, ac yn rhoi awdurdod i’r 

Pennaeth Priffyrdd a Gwasanaethau Amgylcheddol ddal ati i ddatblygu’r costau a’r 
ffynonellau cyllid gyda’r nod o droi at Ddewis A pe na fyddai’r Cyngor yn medru prynu’r 
tir sy’n angenrheidiol ar gyfer Dewis B (y dewis a ffefrir). 

 


